                                                        ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի

 2026 թվականի մարտի 20-ի թիվ 3 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ՆԳՆ ԳՀԱՊՁԲ-2026/Ա-40
ՀՀ ՆԳՆ կարիքների համար անհրաժեշտ հատուկ նպատակային այլ նյութերի ձեռքբերման նպատակով կազմակերպված ՀՀ ՆԳՆ ԳՀԱՊՁԲ-2026/Ա-40 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2026 թվականի մարտի 19-ին ստացված հարցադրումը և դրա վերաբերյալ 2026 թվականի մարտի 20-ին տրամադրված պարզաբանումը`

Հարցադրում N 1.
Հարգելի հանձնաժողով,
ՀՀ ներքին գործերի նախարարության կարիքների համար «հատուկ նպատակային այլ նյութերի» ձեռք բերման նպատակով հայտարարված ՀՀ ՆԳՆ ԳՀԱՊՁԲ-2026/Ա-40 ծածկագրով գնանշման հարցման շրջանակներում խնդրում ենք տրամադրել պարզաբանում հետևյալ հարցերի վերաբերյալ.

1-ին չափաբաժնում նշված «հիդրավլիկ սարքեր»-ի տեխնիկական նկարագրության մեջ սահմանված են մի

շարք տեխնիկական պարամետրեր, որոնք վերաբերում են սարքավորմանը, որը 2022թ-ից այլևս չի

արտադրվում և հանված է արտադրությունից։

Միաժամանակ տեղեկացնում ենք, որ դեռևս 2024 թվականին հրապարակված ՀՀ ՆԳՆ ԳՀԱՊՁԲ-2025/Ա-6 ծածկագրով մրցույթի 8-րդ չափաբաժնում ներառված էր նույն՝ արդեն արտադրությունից դուրս եկած սարքավորման տեխնիկական նկարագիրը։ Նշված մրցույթի ընթացքում մեկ ընկերություն մասնակցել է

գնման գործընթացին, սակայն պայմանագիր կնքելուց հետո չի իրականացրել մատակարարումը՝ պայմանավորված այն հանգամանքով, որ տվյալ տեխնիկական բնութագրերով սարքավորումը փաստացի չի

արտադրվում։ Արդյունքում գնումը չի կայացել։

Այդ հանգամանքը հաշվի առնելով՝ պատվիրատուին ներկայացվել է համապատասխան փոխարինող սարքավորման՝ արդիական մոդելի տեխնիկական ճիշտ նկարագիրը և շուկայական արժեքի վերաբերյալ տեղեկատվություն (այդ թվում՝ արտադրողի կողմից տրամադրված հիմնավորող նամակով)։

Սակայն, չնայած վերոնշյալ հանգամանքներին, ՀՀ ՆԳՆ ԳՀԱՊՁԲ-2026/Ա-40 ծածկագրով ընթացիկ գնման գործընթացում ՝ մասնավորապես 1-ին չափաբաժնում, կրկին ներառվել է 2022 թվականից չարտադրվող սարքավորման տեխնիկական բնութագիրը, ինչպես նաև սահմանվել է շուկայական իրականությանը չհամապատասխանող գնային ցուցանիշ։

Հաշվի առնելով վերոգրյալը՝ գտնում ենք, որ նման պայմաններով գնման գործընթացի իրականացումը կրկին հանգեցներու է մրցույթի չկայացման կամ հետագա փուլերում պայմանագրի չկատարման։

Ուստի խնդրում ենք՝ հիմք ընդունել արտադրությունից դուրս եկած սարքավորմանը փոխարինող արդիական մոդելի տեխնիկական բնութագրերը և համապատասխան շուկայական արժեքը՝ ապահովելով գնման գործընթացի արդյունավետությունը և իրագործելիությունը։

Կից ներկայացվում է նաև արտադրողի կողմից տրամադրված պաշտոնական նամակը՝ վերը նշված

հանգամանքների վերաբերյալ։

Կանխավ շնորհակալություն
Պարզաբանում N 1
Հարգելի գործընկեր,

Ի պատասխան Ձեր հարցադրման՝ հայտնում ենք, որ Գնահատող հանձնաժողովը, քննարկելով ներկայացված դիտարկումները, ընդունելի է համարել դրանք: Ուստի հրավերում կկատարվեն համապատասխան փոփոխություններ:

Փոփոխված հրավերը և տեխնիկական բնութագիրը սահմանված կարգով կհրապարակվեն տեղեկագրում (gnumner.am):
Հարցադրում N 2.
 Հարգելի պատվիրատու,

Թիվ 2-րդ չափաբաժնի տեխնիկական բնութագրում, մեր կարծիքով, առկա են ինչպես տեխնիկական, այնպես էլ անիրատեսական չափանիշներ։ Մասնավորապես՝

1․  «Բալոնի նյութը՝ բազմաշերտ անոթ է, որի ներքին պատյանը պատրաստված է չժանգոտվող պողպատից, իսկ ուժային պատյանը կոմպոզիտային նյութից»։ Չժանգոտվող պողպատը ծանր և առավել ցածր ճնշման դիմակայություն ունեցող նյութ է։ Փոխարենը առաջարկում ենք սահմանել ալյումին, ինչն առավել թեթև և բարձր ճնշման դիմակայություն ունեցող է։ Բոլոր ժամանակակից բալոնները արտադրվում են ալյումինից և Fiber Carbon նյութերի համադրմամբ են։ Բնութագրում նշված Dräger, MSA, Interspiro, Avon, Scott արտադրողների բոլոր ժամանակակից մոդելները նույնպես ալյումինե և Fiber Carbon նյութերի համադրմամբ է։

2․ «պիտանելիության ժամկետը ոչ պակաս՝ 20 տարի։» Բնութագրով պահանջվող EN 12245 եվրոպական պահանջներով պիտանելիության ժամկետը 15 տարի է։ Առաջարկում ենք 20-ը փոխել 15-ով։ Այլապես պիտանելիության 20 տարվա հավաստումը կլինի ոչ թե սերտիֆիկատով այլ ընդամենը արտադրողի կողմից հավաստված։

3․ Գործարանային սերտիֆիկատ՝ EN 12245։2022, EN ISO 14001։2015։ Թեև EN 12245։2022 Լիովին փաթաթված կոմպոզիտային գազաբալոնների պահանջ է, սակայն այն համեմատաբար նոր է և շուկայում առկա գրեթե բոլոր բալոնները EN 12245։2009 որակավորման են։ Առաջարկում ենք EN 12245։2022 փոխարինել EN 12245 բառերով։

4․ EN ISO 14001։2015-ը դա արտադրող գործարանի շրջակա միջավայրի վրա ունեցող ազդեցությանը վերաբերող սերտիֆիկատ է, ինչը որևէ առնչություն չունի ապրանքի բնութագրի հետ։ Փոխարենը առաջարկում ենք սահմանել ISO 9001:2015 սերտիֆիկատի առկայություն, ինչը արտադրող գործարանի որակի հավաստման փաստաթուղթ է։

5․ «Բալոնի պատյանի վրա կատարված դրոշմակնիքի մակնշման գծագրերը EN 6830А1-M ստանդարտին համապատասխան։» Նման ստանդարտ գոյություն չունի, առաջարկում ենք պահանջը հանել։ Նույնիսկ google-ում փնտրելիս միակ աղբյուրը որում առկա է սույն բառակապակցությունը այս մրցույթն է։

Պարզաբանում N 2
Հարգելի գործընկեր,

Ի պատասխան Ձեր հարցադրման՝ հայտնում ենք, որ Գնահատող հանձնաժողովը, քննարկելով ներկայացված դիտարկումները, ընդունելի է համարել դրանք: Ուստի հրավերում կկատարվեն համապատասխան փոփոխություններ:

Փոփոխված հրավերը և տեխնիկական բնութագիրը սահմանված կարգով կհրապարակվեն տեղեկագրում (gnumner.am):
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ՆԳՆ ԳՀԱՊՁԲ-2026/Ա-40 ծածկագրով գնահատող հանձնաժողովի քարտուղար Ա.Սարգսյանին:

Հեռախոս՝ 010 59 61 52
Էլեկոտրանային փոստ՝ gnumner@mia.gov.am 
Պատվիրատու` ՀՀ ներքին գործերի նախարարություն
ՀՀ ՆԳՆ ԳՀԱՊՁԲ-2026/Ա-40 ծածկագրով գնման ընթացակարգի գնահատող հանձնաժողով:

